
KATIBA YA KIKUNDI CHA KIJAMII CHA HUDUMA NDOGO NDOGO CHA KIFEDHA MSIMAMO B

SEHEMU YA KWANZA
1.0	UTANGULIZI:
1.1	Kikundi Hiki Kimeanzishwa kwa lengo la kuunganisha wakazi wote wa Mtaa wa Betero wanaopenda kujiunga na kufaamiana ili kujenga umoja na mahusiano ya pamoja katika furaha na uzuni ili kuwa kitu kimoja.Pia kikundi hiki kinatambua UTU WA MTU NI KUFANYA KAZI HALALI YA KUMPATIA KIPATO.

	1.2	TAARIFA ZA MSINGI KATIKA KIKUNDI.
1. Jina la Kikundi ni:Kikundi Cha Kijamii Cha Huduma Ndogo Ndogo Cha Kifedha Msimamo B.
2. Makao Makuu ya kikundi ni: Mtaa wa Bettero,Kata ya Sabasaba,Manispaa ya Morogoro.
3. Kikundi hiki kilianzishwa mnamo tarehe 12/06/2009.
4. Wamiliki halali wa kikundi hiki ni wanachama waanzilishi wa Mtaa wa Betero.
5. Kikundi hakitajiusisha na shughuli za siasa,dini na kitabakia kuwa kikundi cha maendeleo ya Mtaa wa Betero.
6. Kikundi hichi ni cha maendeleo kwa ajili ya kukuza uchumi wa wanachama na kupunguza umaskini.
7. Kikundi kitakuwa kinafanya sherehe ya kufunga mwaka kila mwaka.

SEHEMU YA PILI

2.0	MALENGO NA MADHUMUNI YA KIKUNDI.
	2.1		LENGO KUU
		a.  Ni kukwamuhana kiuchumi na kijamii ili kufikia mafanikio.
	2.2	Madhumuni
a. Kujenga mahusiano ya karibu zaidi kwa wanachama wakazi wa Mtaa wa Betero kwa maswala yote yanayoweza kuinua uchumi wa Mtaa wa Betero.
b. Kuinuana kimaisha na kusaidiana kimaendeleo kwa wakazi wote.
c. Kuwasaidia 
(1).Watoto yatima
(2).Wajane
(3).Waathirika wa VVU ambao hawana msaada
(4).Wazee wanaoishi katika mazingira magumu.
d.	Kujipatia maendeleo endelevu na ya uhakika kwa familia zetu kwa kujishughulisha kwa  kufanya biashara ndogo ndogo kama ukodishaji wa viti/meza, kilimo,ufugaji n.k
e.	Kuweka akiba na kukopeshana kwa mzunguko wa mwaka mmoja na kugawana faida tu.
f.	Kusaidiana katika maisha ya kila mwana kikundi kwenye matatizo na furaha kwa yale yanayo mkabili mwanachama.
	g.	Kusaidia shughuli mbalimbali za kijamii za Mtaa na Kata.
	h.	Kubadilishana udhoefu na kudumisha urafiki na undugu.

SEHEMU YA TATU

3.0	UANACHAMA.
	3.1 SIFA YA UANACHAMA
a. Uanachama wa kikundi hiki utakuwa wazi kwa kila mkazi wa mtaa wa Betero aliye mwaminifu na mwenye tabia njema.
b. Kwa mkazi wa nje ya mtaa wa Betero anaruhusiwa kujiunga endapo kaletwa na mwanachama ambaye ni mkazi wa betero au mwanachama wa zamani.
c. Utakuwa kwa watu wote wanaume na wanawake.
d. Umri wa chini ni miaka kumi na nane(18) mpaka themanini (80)

e. Awe na uwezo wa kuhudhuria vikao kila wiki bila kukosa.
f. Awe na uwezo wa kuleta hisa za kila wiki bila kukosa 
g. Awe na akili timamu.
h. Anayekubalika na wanachama wote.
i. Kuwa msiri kwa mambo ya kikundi.
j. Awe anaishi mkoa wa Morogoro
k. Awe ana shughuli anafanya ambayo ni halali ya kumuingizia kipato 
l. Awe tayari kushiriki kikamilifu katika shughuli zote za chama
m. Awe tayari kufuata masharti ya kikundi yaliomo katika katiba na ambayo yapo nje ya katiba.

	3.2	VIGEZO VYA UANACHAMA MPYA.
a. Mtu anayetaka kuwa mwanachama anatakiwa kuandika barua ya maombi na kuipeleka kwa katibu wa MSIMAMO B.
b. Maombi yanaweza kupokelewa wakati wowote ili kujadiliwa,isipokuwa wanachama wapya watakao pitishwa watatarifiwa siku ya kuja kujiunga na kikundi.
c. Mwombaji akikubaliwa atajaza fomu maalum ya uwanachama ambapo atatoa maelezo binafsi kutokana na hiyo fomu pia awe na picha moja ya kwake na nyingine ya mdhamini wake ambaye anaishi naye nyumbani kwake (Mme/Mke au Ndugu yake wa karibu) miaka mitano nyuma.
d. Mwombaji atakae kubaliwa atalazimika kulipa kiingilio na faraja zote kwanza kwa pamoja.
e. Ndani  ya miezi mitatu anatakiwa awe amekamilisha taratibu zote la sivyo atafutwa usajili wake na kurejeshewa fedha za hisa tu zikiwa zimekatwa 5%
f. Awe na mdhamini ambaye ni NDUGU ANAYEISHI NAYE mwenye miaka kuanzia kumi na nane au MKE/MUME.

SEHEMU YA NNE

4.0	UKOMO WA MWANACHAMA.
	4.1	KUFUKUZWA
a. Mwanachama atafukuzwa kwenye kikundi anapo kaidi viongozi na kufanya fujo inayoatarisha maisha.
b. Mwanachama atakaposhindwa kurudisha mkopo na kuwa msumbufu mwenye   matusi,kashifa na utovu wa nidhamu.
c. Mwanachama asipo weka hisa  na kuhudhuria kwenye mkutano kwa wiki nne  mfululizo bila taarifa zozote atakuwa amejitoa mwenyewe.
d.   Endapo mwanachama atabainika anatoa siri za kikundi.
e.   Kuwa mwizi au mwaribifu wa mali za kikundi/chama.
f. Kushiriki kwenye vitendo vya ujamabazi ikiwa vitendo hivyo vimethibitishwa na vyombo vya sheria.
g.   Kukashifu uongozi wa kikundi adharani au bila sababu ya msingi.
h.   Endapo utathibitika una kauli za uchonganishi ndani na nje kikao.
i. Mwanachama akigundulika katoa taarifa sio za kweli hasa kwenye nyaraka au kwa kusema.
j. Akipewa onyo mara tatu kwa makosa yale yale bila kijirekebisha.
k. Kutokana na makosa ya ibara ya 4.1 namba a&j  muhusika hatorejeshewa chochote toka katika kikundi.
l. Kamati ikifanya uchunguzi na kujilizisha kuwa mwanachama ana hatia inaweza kuangalia uzito wa kosa na kumpunguzia  adhabu badala ya kumfukuza na hiyo iwe ndio kwa mara ya kwanza kufanya kosa hilo, kwa kumpa nafasi nyingine ya kumtazamia mwenendo wake kati ya hizo adhabu ni pamoja na “kulipa faini ya laki mbili (Tshs 200,000) pamoja na onyo kali”, “kuwa chini ya uangalixi  si chini ya miezi sita na zaidi”, “kutoshiriki shughuri za kikundi”,”kusimamishiwa huduma ya mkopo na zingine” lakini kama ana deni ataendelea kulipa kama kawaida.

	4.2	MWANACHAMA ANAPOFARIKI.
a. Mwanachama anapofariki haki zake zote atapewa mrithi wake
b. Mwanachama anapofariki endapo atakuwa ana deni la kikundi litakatwa

    katika haki zake ambazo anastahili kupata endapo azitoshi atajulishwa mrithi wake ili kulipa hilo deni ambapo itabidi alipe nusu ya deni.
c. Kikundi kitatoa 500,000/= kama rambirambi. 

4.3	MWANACHAMA ANAYEHAMA AU KUJIONDOA.
a. Mwanachama akitoa sababu nzito za msingi za kutoka kwenye kikundi kama  Uhamisho Nje Ya Mkoa Kikazi,Kafiwa Anatakiwa Aondoke,Kuhama Makazi Nje ya Mkoa,Kumfuata 
Mwenza Wake au Kushindwa kukamilisha taratibu za chama kwa mwanachama mpya kwa muda wa miezi mitatu atapewa fedha zake kadri alivyochangia mwisho wa mzunguko na kukatwa asilimia tano (5%) ya fedha zake za hisa.
b. Kwa sababu hizo za ibara ya 4.3 “a” na mwanachama akaona hatoweza kuwa mwanachama tena wa MSIMAMO B atatoa taarifa ili kurejeshewa fedha zake za michango ya faraja asilimia hamsini (50%) ya michango yake ndani ya siku tisini toka alipotoa taarifa,lakini awe hajapatiwa huduma toka mfuko uanzishwe/toka alipojiunga uanachama.
c. Mwanachana anayeacha bila sababu za msingi hasa zilizotajwa katika ibara ya 4.3 “a” katikati ya mzunguko atakatwa asilimia hamsini (50%) ya michango yake .

SEHEMU YA TANO

5.0	HAKI NA WAJIBU WA MWANACHAMA	
	5.1 HAKI YA MWANACHAMA.
a. Kila mwanachama anayo haki ya kuchaguliwa kuwa kiongozi wa kikundi.
b. Kuwa Mdhamini wa mkopo wa Mwanachama mwingine
c. Kila mwanachama anayo haki ya kuulizia kwa kina swala la kikundi na kujibiwa ipasavyo.
d. Mwanachama/Kiongozi atapewa haki ya kujieleza na kujitetea.
e. Mwanachama anayo haki ya kukopa kupitia hisa zake kulingana na taratibu ya mkopo huo.
f. Mwanachama anayo haki ya kuhudumiwa na mfuko wa jamii endapo ana  sherehe ambayo imethibitishwa na uongozi.
g. Mwanachama anayo haki ya kuhudumiwa na mfuko wa faraja kama hana deni lolote kwenye faraja.
h. Mwanachama anayo haki ya kugaiwa mapato yanayotokana na riba za mikopo,faida za biashara.
i. Kujitoa uanachama kwa kufuata taratibu za chama.
j. Mwanachama ambaye atakuwa ajakopa kipindi chote cha mzunguko atapata mgao wa faida asilimia 30 (30%)  iliopatikana kwa mwaka.
k. Mwanachama anayo haki ya kurudishiwa hisa zake baada ya kukatwa asilimia zilizokubaliwa (rejea ibara ya 4.3 “a&c” ).
l. Mwanachama atapewa huduma katika mfuko wa jamii kadri alivyo changia hata kama ana zaidi ya majina mawili yote yatalipiwa.
m. Kupumzika wiki mbili za mwisho wa mwaka au kabla ya kuanza mzunguko mwingine.
n. Kuchagua mrithi/mtu ambaye atakuwa anakuja badala yake kwa kuandika barua maalum.

	5.2		WAJIBU WA MWANACHAMA
a. Kutii Sheria,kanuni na miongozo ya kikundi kama ilivyokubaliwa na wanachama wote.
b. Kuweka hisa kila wiki ambayo imekubaliwa na wanachama wote.
c. Kushiriki katika shughuli za kiuchumi kama zilivyoainishwa kwenye sera za kikundi.
d. Kuhudhulia Mikutano ya kikundi.
e. Kuchagua viongozi wa kikundi.
f. Kutii maamuzi ya mkutano/vikao ambayo yamepitishwa hata kama yeye alikuwa hayupo ilimradi vigezo vya kikao/mkutano vilifuatwa.
g. Kulinda na kutunza mali za kikundi.
h. Kudhamini kikundi pale inapoitajika kufanyika hivyo.
i. Kulipa madeni aliyonayo ndani ya kikundi kwa wakati uliopangwa.
j. Kulipa mkopo aliomdhamini mwanachama endapo mkopaji atashindwa kulipa  kwa  sababu  mbalimbali.
k. Kulipa hela ya mfuko wa faraja kila ifikapo mwisho wa mwezi.

	l	Kuheshimu viongozi waliopo madarakani.
	m.	Kuvaa sare ya chama kwa kila wiki/kila inapotakiwa kufanya hivyo.

SEHEMU YA SITA

6.0	VYANZO VYA MAPATO NA UTUNZAJI WA FEDHA
	6.1	VYANZO VYA MAPATO
a. Ada ya wanachama
b. Viingilio vya wanachama wapya
c. Michango ya ndani (hisa) na nje
d. Malipo ya Ruzuku
e. Wahisani na wafadhiri mbalimbali
f. Miradi 

	6.2	UTUNZAJI WA FEDHA.
a. Fedha za kikundi zitaifadhiwa katika benki iliyoteuliwa na mkutano mkuu.
b. Fedha za benki zitatolewa na watia saini wawili waliodhinishwa na kikao kati ya wanne.
c. Kikundi kitapeleka fedha zote benki nakubakisha kiasi kidogo cha jamii na maendeleo kwenye sanduku kwa ajili ya matumizi ya ghafla.
d. Fedha zitatolewa benki ikiwa  wanachama wote wanafahamu matumizi ya fedha hizo.
e. Ni kosa la jinai kiongozi kutoa fedha bila idhini ya wanachama wote ikigundulika atafukuzwa uanachama mara moja.
f. Watia saini benki ni : M/Kiti,Katibu,Mweka hazina na Mjumbe mmoja.

SEHEMU YA SABA
7.0	UONGOZI
	7.1	SAFU YA UONGOZI
a. Mwenyekiti
b. Mwenyekiti Msaidizi
c. Katibu
d. Katibu Msaidizi
e. Mtunza Fedha (Mhasibu)
f. Wahesabu fedha wawili
g. Wajumbe wawili (mmoja anaingia bila ya kupigiwa kula anateuliwa mjumbe wa miradi)

7.2  KAZI YA VIONGOZI
7.2.1 Mwenyekiti:
a. Kusimamia vikao vya kikundi kuakikisha vinafuata utaratibu(Katiba).
b. Kuitisha vikao
c. Atakuwa mlinzi na mtetezi wa katiba ya kikundi
d. Kuakikisha faini zote zinatolewa.
e. Msemaji wa kikundi.
f. Kutunza nidhamu ya kikundi.
g. Analipwa posho iliyopitishwa na kikundi kila mwezi.
h. Mtia  saini benki.
i. Mwenyekiti msaidizi atafanya kazi hizo kama afanyazo mwenyekiti.
	
	7.2.2	Katibu.
a. Kuandika taarifa za fedha za mfuko wa jamii,akiba na kumbukumbu zote zinazohusu mikopo.
b. Kuandaa kikao na kuandika muhutasari wa kikao.
c. Kuandika kumbukumbu zote za mfuko wa jamii,akiba,adhabu,mikopo na fedha taslimu katika daftari.

d. Kusoma muhtasari,taarifa ya fedha ya kikundi kila mkutano
e. Atakuwa analipwa posho iliyopitishwa na kikundi kila mwezi.
f. Atakuwa mtia saini benki.
g. Katibu msaidizi atafanya kazi hizo hizo.
	
	7.2.3.	Mweka Hazina.
a. Atakuwa msimamizi wa fedha za kikundi na mali za kikundi.
b. Atatunza vitabu vya mapato na matumizi.
c. Kupeleka fedha benki na kuchukua akishirikiana na mjumbe  kati ya wajumbe  wawili.
d. Kugonga visamaki katika vitabu vya wanachama
e. Atakuwa mtia saini benki.
f. Atakuwa analipwa posho kila wiki kiasi ambacho kitapitishwa na mkutano mkuu.
g. Mshauri na mtekelezaji wa maswala yote yahusuyo fedha na miradi katika kikundi.
h. Atakuwa mjumbe katika kamati yoyoye inayohusisha fedha katika kikundi. 

	7.2.4.	Wahesabu Fedha Wawili.
a. Kuhakiki fedha zinazoingia na kutoka
b. Kumjulisha katibu kiwango cha fedha zilizokusanywa ili andike.
c. Kumsaidia katibu na mweka hazina kutoa tofauti ya fedha iliopo katika sanduku/ Benki.
d. Wanalipwa posho iliyopitishwa na kikundi kila mwezi.

7.3	MUDA WA UONGOZI
a. Kiongozi aliechaguliwa atakuwa madarakani kwa muda wa miaka mitatu mfululizo.
b. Uchaguzi utafanyika kila baada ya miaka mitatu endapo hakuna tatizo la 
		kujiudhuru/kusimamishwa kiongozi yeyote.
c.   Uchaguzi utaitishwa siku yoyote endapo wanachama wataridhia kufanya hivyo ili kuziba nafasi ilioachwa wazi.
d.   Mgombea alieshinda anatakiwa apate kura kwa idadi ya wajumbe halali 2/3 ya wanachama wote wa kikundi la sivyo uchaguzi urudiwe na kura itakuwa ya siri.

7.4   SIFA YA KUGOMBEA UONGOZI
a.    Mwanachama ambaye alikuwa kiongozi awamu iliopita anaweza kugombea tena nafasi yeyote.
b.    Sifa ya kugombea nafasi ya M/kiti,Katibu na Mweka Hazina lazima uwe umetimiza miaka minne ndani ya chama toka kujiunga katika kikundi.
c.   Awe na upeo na elimu ya kutosha kumwezesha kusimamia shughuli za kikundi.
d.   Awe na ufahamu wa shughuli za kikundi
e.   Awe mwadilifu na mwaminifu.
f.   Awe na uwezo wa kuongoza na mbunifu.
g.   Awe ametimiza masharti yote ya kikundi.
h.   Awe hajawai kupoteza sifa za uongozi katika ngazi yoyote ya kikundi chochote alichowai kuongoza.
i.   Awe hajawai kuwa kiongozi aliyoshindwa kusimamia vizuri shughuli za kikundi na kikapata hasara.
j.   Asiwe na tabia ya kutolipa madeni kwa wakati
k. Awe ni mwanachama ambaye anashiriki vizuri shughuli za kikundi.
l. Asiwe ana wadhifa wowote serikalini.
m. Mwenyekiti wa kikundi atatoa tangazo la kufanyika uchaguzi ambalo litabandikwa katika mbao za matangazo zilizopo kwenye ofisi ya kikundi,nafasi zinazogombewa,sifa za wagombea katika kila nafasi,tarehe ya kuchukua na kurudisha fomu za maombi na mahali pakuzirudisha fomu hizo baada ya kujaza.

n. Kila uchaguzi wowote zitatolewa fomu za kugombea nafasi husika kwa kuuzwa ili wanaotaka kugombea wanunue siku arobaini kabla ya uchaguzi na zinatakiwa zirudishwe siku kumi kabla ya siku ya uchaguzi wenyewe zaidi ya hapo fomu haipokelewi.

7.5 KAMATI  MBALIMBALI  
a. Kamati ya Nidhamu  				- Kusimamia nidhamu ya kikundi
b. Kamati ya Mfuko wa Faraja			- Kusimamia huduma  ya Ugonjwa na Msiba
c. Kamati ya mipango na fedha			- Kusimamia maendeleo na kutoa mapendekezo
d. Kamati ya mikopo 				- Kusimamia utoaji na ukopeshaji fedha
SEHEMU YA NANE

8.0  	Mikutano na Majukumu yake
	8.1 Mikutano
a. Mkutano wa kila wiki
b. Mkutano Robo Mwaka
c. Mkutano Mkuu  wa kikundi
d. Mkutano wa dharula

	8.2 Majukumu ya mikutano
	a. Mkutano wa kila wiki:
		Ni mkutano ambao tunakutana kwa ajili ya kuweka hisa na kupashana habari.
	b. Mkutano wa Robo Mwaka:
		Ni mkutano ambao utoa tathinini  ya makusanyo ya fedha kwa muda wa miezi mitatu.
c. Mkutano mkuu :
	Ni mkutano wa wanachama wote na ndio utoa maamuzi ya kikundi
	d. Mkutano wa dharula
		Ni mkutano ambao ufanyika itokeapo jambo la kutolea maamuzi ya haraka kwa dharula.
	8.3.Kamati Tendaji
		a.Kutoa maamuzi mbalimbali
		b.Kujadili mawazo yaliyotolewa na kuyatolea maelekezo
		c.Kupitia mwenendo wa kikundi/wanachama
		d.Kutoa hukumu kwa wanaovunja taratibu za kikundi
		e. Kutunga sheria ndogo ndogo na kurekebisha faini aidha kuongeza au kupunguza

SEHEMU YA TISA

9.0 MABADILIKO YA KATIBA
Mabadiliko ya katiba hii yatafanyika endapo robo tatu ya wanachama  watataka kuwe na mabadiliko hayo kimsingi na kwa kila baada ya mwaka mmoja toka ifanyiwe marekebisho hayo ndio itafanyiwa tena.

SEHEMU YA kumi

10.0 HAKI  UWEZO  NA  MAMLAKA YA KIKUNDI
a. Kikundi kitakuwa na uwezo wa kuanzisha miradi midogo midogo kwa manufaa ya wanachama.
b. Kikundi kitakuwa na uwezo wa kushitaki au kushitakiwa.
c. Kitakuwa na uwezo wa kumiliki mali za kikundi za kuhamishika na zisizohamishika.
d. Kitakuwa na haki ya kufanya kazi zake sehemu yoyote ndani na nje ya mkoa (Nchi) kadri utaratibu utakavyo ruhusu.
e. Vikundi vya watu watano ndio watafungua kesi endapo mwanachama mwenzao hatashindwa kurejesha mkopo na kamati kuu ndio itatoa ushaidi wa shauri hilo.

SEHEMU YA kumi na moja
11.0	KUVUNJIKA KWA KIKUNDI  (UKOMO WA KIKUNDI)
Kikundi kitakapo vunjika mali zote zitasimamiwa na mfilisi mali anayetambuliwa kisheria,madeni yote yatalipwa na mali zisizohamishika zitauzwa chini ya usimamizi wa vyombo vya sheria ili kuleta usawa kwa kila mwanachama aliopo.

SEHEMU YA kumi na mbili
12.0	MENGINEYO

	12.1  UTARATIBU NA MASHARTI YA MIKOPO.
a. Mwanachama anatakiwa awe ametimiza masharti yote ya kikundi
a.Awe na fomu ya udhamini katika faili lake
b.Amejaza fomu ya kuomba mkopo husika na iwe imesainiwa na watu wote.
c.Asiwe na deni lolote katika mifuko mingine
d.Awe na hisa za kutosha kwa mkopo aliyoomba.
b. Mwanachama awe hana deni lolote katika kikundi.
c. Kwa mwanachama mpya awe ametimiza miezi mitatu toka alipojiunga katika kikundi na atapewa mkopo usiozidi miezi mitatu urejeshaji wake, kisha wa mwaka mmoja, akimaliza mikopo hiyo ya kisheria ndio ataruhusiwa kukopa zaidi kulingana na hisa zake.
d. Ili mwanachama apewe mkopo awe amehudhulia vikao vinne mfululizo .
e. Kikundi kitakuwa kinatoa mikopo kila wiki kwa mwanachama
(1) Mikopo ya muda mfupi, kwa miezi mitatu
(2) Mikopo ya muda wa kati,kwa  miezi sita
(3) Mikopo ya muda mrefu,kwa muda wa miezi kumi na mbili
(4) Mikopo ya miezi kumi na nane
	“’”yote hiyo riba yake ni 10% ya mkopo uliochukua”””
f. Mikopo ya : 
(1) Muda mfupi: kuanzia:   Tshs 5,000/= hadi 400,000/= (miezi mitatu)
(a) Dhamana ni wana kikundi wenzake watano tu.
(2) Muda wa kati: kuanzia: Tshs 410,000/= hadi 700,000/= (miezi sita)
(a) Dhamana ni wana kikundi wenzake watano tu.
(3) Muda mrefu:kuanzia:Tshs 710,000/= hadi 4,000,000/=(miezi kumi na mbili)
(a) Dhamana ni wana kikundi wenzake watano.
(b) Awe na mali isiyohamishika na hati Original yenye jina lake
(4) Muda wa miezi kumi na nane: 4,100,000/= hadi 15,000,000/= tu. 
Masharti/Dhamana yake: 
(a) Awe na mali isiyo hamishika (Nyumba yenye hati iwe jina lake - Original)
(b) Fomu isainiwe na mtu anayeishi naye hapo nyumbani (Mme/Mke/Ndugu)
(c) Hisa zake ziwe za kutosha kukopa mkopo huo na ana kopa mara mbili ya hisa zake.
(d) Wanakikundi wenzake wawe na jumla ya hisa nusu ya mkopo anaokopa.
(e) Mkopaji awe na hisa zisizo pungua nusu ya mkopo anaokopa.
(5) Mkopo wa chapuchapu: Mwezi mmoja tu (siku thelathini tu)
g. Aina zote hizo za mikopo urejeshaji wake ni kila mwezi bila kukosa kwa kiasi ambacho utapigiwa hesabu na mwasibu kulingana na mkopo wako.Ila unaweza 
	kurudisha kwa kila wiki kiasi ulichopangiwa kwa mwezi au kurejesha mkopo wote kwa pamoja.
h. Mwanachama atapewa mkopo ambao uongozi wa kikundi chake umepitisha.
i. Mwanachama hatopewa mkopo wa juu zaidi endapo mkopo wa awali alisumbua kwenye kurejesha kwa faini na kutumia hisa anzia.            
j. Mwanachama atakopeshwa mkopo kulingana na dhamana yake katika fomu yake binasfsi.
k. Mwanachama akishindwa kurejesha mkopo mpaka kufikia kwenda katika vyombo vya sheria deni lake litaongezwa asilimia hamsini (50%) ya deni kwa ajili ya gharama za ufatiriaji.

l. Kila mwanachama atajaza fomu ya maombi ya mkopo na kumpa katibu wa 
	kikundi chake ili ajadiliwe wakipitisha wataipeleka kwa katibu mkuu wa kikundi cha MSIMAMO B kwa kufanyiwa kazi.
m. Endapo mwanachama kashidwa kurejesha mkopo kwa wakati zitakatwa hisa zake na endapo azitoshi zitakatwa hisa za aliyemleta asilimia hamsini (50%)  ya deni analodaiwa mtu wake  na wanakikundi wenzake kwa pamoja watalipia asilimia hamsini (50%)  iliyobakia ya deni, endapo zitakuwa hazijatosha zitauzwa mali zake na  za wadhamini wake kufidia deni la mwenzao.
n. Fomu ya mkopo itasainiwa na mdhamini wa mwanachama aliemweka katika faili lake na awe ndio anayeishi nae,Mdhamini aliyemleta katika kikundi pamoja na wanakikundi wenzake wa nne ndio itafanyiwa kazi ili kupewa mkopo huo.
o. Ili uweze kukopa mkopo juu ya mkopo (Top Up Loan) lazima uwe umerejesha asilimia sitini na tisa nukta sita tisa (69.69%) au deni lilingane na jumla ya hisa zako ulizonazo kwa yule aliyekopa zaidi ya mara moja ya hisa zake.
p. Kwa mwanachama mpya lazima apitie hatua za ukopaji hata kama atakuwa ameingia katika kikundi mwaka mmoja uliopita na ajawai kukopa na ana hisa nyingi (Rejea ibara 12.1 kifungu cha “C”)
q. Kopi ya hati itaambatishwa kwenye fomu ya maombi ya mkopo na mwanachama atakuja na hati orijino kwa ukaguzi siku hiyo pia kila baada ya muda wa miezi mitatu mwanachama atawajibika kuja na hiyo hati orijino kwa ukaguzi kama bado ipo au ameitumia sehemu nyingine hatua zichukuliwe zidi ya huo mkopo anao endelea nao.
r. Mwanachama hatoruhusiwa kuitumia hati hiyo kama dhamana sehemu nyingine kufanya hivyo ni udanganyifu /nia ovu (rejea katiba ibara ya  4 kifungu cha 4.1 mstari wa herufi “ i ”)

	12.2  ADHABU ZA KIKUNDI  NA MAKOSA YANAYOTOZWA FAINI.
1. Kutohudhulia mikutano na kutuma fedha kwa sababu binafsi (Kibebesheo)Tshs 3,000/=
2. Kuchelewa kufika katika kikao kwa wakati	  Tshs 3,000/=
3. Kushindwa kusema sheria za kikundi	     Tshs 1,000/=
4. Kushindwa kuweka hisa (akiba) 		  Tshs 2,000/=
5. Kutohudhuria kikao bila ya taarifa yoyote	    Tshs 5,000/=
6. Kuongea pasipo idhini ya mwenyekiti	    Tshs 1,000/=
7. Kuonesha dharau kwa viongozi na wanachama wenzako	    Tshs 50,000/=
8. Kiongozi asipotekeleza wajibu wake	    Tshs 5,000/=
9. Mwanachama akafika akatoa dharula binafsi	    Tshs 3,000/=
10. Kushindwa kuingia na Note book na katiba katika kikao	                      Tshs 1,000/=
11. Kutohudhuria katika shughuli za kikundi za nje 	 Tshs 5,000/=
12. Mwanachama akishindwa kulipa mkopo ataitwa kujieleza na maelezo yake yasipo ridhisha kikundi kitachukua hatua za kisheria ili kuweza kutaifisha mali
	zake, maelezo yakiridhisha atatoa faini ya Tshs 30,000/= kama faini ya usumbufu kwa wanakamati waliokaa kikao hicho ambayo ni posho yao watapewa.
13. Faini zote hizo zinatakiwa zilipwe siku ya tukio endapo mwanachama atashindwa kutoa faini hiyo itakatwa katika hisa zake

     12.3 TARATIBU ZA SHUGHULI ZA KIKUNDI
a. Inapotokea kuna mwanachama amefiwa/amefariki na msiba upo nyumbani kwa mwanachama, wanakikundi wote wanatakiwa kushiriki bila kukosa wakiwa na Tshs 2,000/= mkononi.
b. Endapo kuna kuwa na shughuli inayohusu kikundi katika kushiriki mialiko/sherehe ya/za  kiserikali wanachama wote wanatakiwa kushiriki bila kukosa.

           12.4 MPANGILIO WA KIKUNDI.
a. Kikundi kimegawayika katika makundi madogo madogo ambayo yapo katika herufi mbalimbali kila kikundi kina M/kiti na Katibu wake kwa ajili ya kufahamiana kwa urahisi zaidi.
b. Kikundi kina mifuko mbalimbali ya kutoa huduma kwa wanachama na kusaidia jamii inayotuzunguka nayo ni:
1) Mfuko waJamii.
2) Mfuko waElimu.

3) Mfuko waAfya.
4) Mfuko wa Faraja
5) Mfuko wa Hisa
	
	12.5  TARATIBU ZA KUFUATA KATIKA MFUKO WA JAMII NA KAZI ZAKE.
a. Mfuko wa jamii utatolewa kwa kiasi cha Tshs 2,000/= kwa kila wiki mwanachama anatakiwa 
kuchangia bila kukosa na sio hiari.			
b. Mfuko wa jamii hautogaiwa katika mgao wa mwisho wa mwaka.
c. Mfuko wa jamii utatumika kuhudumia watu muhimu wapatao watano pekee wa mwanachama nao ni:
1) Mwanachama mwenyewe
2) Mke/Mme
3) Baba na Mama mzazi
4) Mtoto wa kuzaa wewe mwenyewe.
d. Mfuko wa jamii utatumika kutoa pongezi kwa mwanachama kwenye:
1) Sherehe (Harusi/Sandoff)
2) Mwanachama mwenyewe akijifungua.
	(Note:kwa mwanachama mwanaume anahudumiwa mke wake)
e. Mfuko wa jamii utatumika katika huduma za kijamii nje ya kikundi kwa kutoa
	msaada kwa watoto yatima,msaada kwa wazee wasio jiweza na wajane kwa makubaliano ya wanachama wote kiasi gani kitolewe.
f. Mfuko wa jamii utahudumia kwa wanachama MARA TATU KWA MWAKA kwa jumla ya huduma mbili zilizotajwa ibara ya 12.5 “d”
g. Pongezi inayotolewa ni Tshs 100,000/= tu

	12.6  TARATIBU ZA KUFUATA KATIKA MFUKO WA ELIMU NA KAZI ZAKE.
a. Kutoa fedha za kulipia ada ya shule,kununulia nguo za shule na vifaa mbalimabali vya shule kwa watoto yatima,wanaoishi katika mazingira hatarishi baada ya kuwapeleka shule.
b. Kuwalipia wanachama gharama (ada) ya kujifunza maswala ya elimu ya ujasiliamali

	12.7 TARATIBU ZA KUFUATA KATIKA MFUKO WA AFYA NA KAZI ZAKE.
1. Mfuko huu utawahudumia watoto yatima wanaoishi katika mazingira hatarishi  na wazee ambao watakao kuwa hawana msaada wa ndugu zao pindi watakapokuwa wameugua.
2. Kuwa nunulia waathirika wa upungufu wa kinga mwilini vyakula vya kuongeza 
    lishe ambao hawana msaada wa ndugu

	12.8 TARATIBU ZA KUFUATA  KATIKA MFUKO WA FARAJA  NA KAZI ZAKE.
1. Kutoa faraja kwa mwanachama apatapo matatizo ya MSIBA na UGONJWA tu.
2. Mwanachama atahudumiwa mara moja kwa mwezi, mara mbili kwa mwaka endapo akiumwa/kuuguliwa.
3. Mwanachama atapatiwa huduma endapo amefariki/kufiwa mara moja kwa   mwaka.
4. Mwanachama atapewa huduma ya ugonjwa kwa maradhi mengine  mpaka mgonjwa akilazwa hospitali kwa muda usiopungua siku tatu.
5. Kwa Mgonjwa wa Upasuaji (Operation) na Ajali atapewa huduma endapo amelazwa siku moja hospitali.
6. Mwanachama anatakiwa kutoa taarifa mapema ili aweze kupewa huduma hiyo mapema.
7. Mfuko hautojiusisha na shughuli nyingine zaidi ya kutoa huduma tajwa na pia 
    hautogaiwa kwa mwanachama mwisho wa mwaka.
8. Kila mwanachama anatakiwa kujaza fomu maalum ambayo itaonyesha watu wake wanaopaswa kuhudumiwa kwa majina na sehemu walipo na endapo watahama hizo sehemu anatakiwa kubadilisha taarifa hizo kwenye hiyo fomu.
9. Huduma itatolewa kwa wale walio andikwa kwenye fomu maalum tu ya mwanachama aliojaza mwenyewe.

10. Mwanachama akiuguliwa/akifiwa anatakiwa awasilishe fomu maalum ya kuruhusiwa hospitali au hati ya kifo kwa msiba yenye vigezo kamili.
11. Endapo mwanachama hatoleta hizo hati hatopewa huduma na endapo atakuwa alishapewa kwa ajili ya kumuhaishia huduma atarudisha hizo hela mara moja la sivyo zinakatwa katika hiza zake na faini ikiambatana.
12. Kila mwanachama anatakiwa kuchangia Tshs 10,000/= ifikapo mwisho wa mwezi na endapo mwanachama akapata tatizo angali ana deni hata kama mwezi mmoja katika mfuko wa faraja hatohudumiwa  kwa tatizo hilo hata kama atakuja kulipa ilo deni.
13. Mwanachama ambaye hatoi mchango wa faraja kwa wakati zitakatwa hisa zake endapo hatapitisha zaidi ya miezi miwili.
14. Mwanachama akibainika amegushi nyaraka au kutoa taarifa za uongo ili kujipatia huduma atafukuzwa uanachama. (Rejea Kifungu cha katiba ibara ya 4.1”A&L”)
15. Kwa mwanachama mpya ambaye atakayejiunga atachangia michango yote atakayo elekezwa kisheria toka mfuko uanze (5yrs x 120,000per year) .(Tarehe ya kuanza mfuko  07 Jan 2017)
16. Michango yote ya faraja ulipwa kupitia kwenye akaunti (22110042685 NMB) Jina la akaunti ni MSIMAMO BVF

12.9  VIWANGO VYA HUDUMA:
				a.Kwa Ugonjwa: Mwanachama atapewa kiasi cha Tshs 300,000/=
				b.Kwa Msiba:Mwanachama atapewa kiasi cha       Tshs 350,000/=

12.10 MFUKO UNATOA FARAJA KWA:
a. Mwanachama mwenyewe.
b. Wazazi na Wakwe wa mwanachama.
		c.  Watoto wa mwanachama bila kujali umri wao.
		d. Mke/Mme wa mwanachama.
			e. Ndugu anaeishi pale nyumbani (Chini ya miaka 18)
f. Kwa msiba wa mwanachama ambao upo ndani kwake sio kwa jirani/ndugu yake na una      muhusu.
	
	12.11 TARATIBU ZA KUFUATA KATIKA MFUKO WA HISA NA KAZI ZAKE
a. Unatumika kutoa mikopo kwa wanachama ili kujipatia maendeleo binafsi.
b. Kila wiki mwanachama anatakiwa kuweka hisa moja (Tshs 5,000/=) anaweza kuweka zaidi kama ana uwezo wa kufanya hivyo.
c. Kima cha chini kwa hisa anzia ni Tshs 100,000/= chini ya hapo si mwanachama.
d. Hisa zote uwekwa kupitia katika akaunti sio pesa taslimu ( 22110004611 NMB) Jina la akaunti ni MSIMAMO B VICOBA .
e. Kila baada ya miaka miwili kikundi ndio kinatoa gawio la hisa asilimia hamsini (50%) ila kila mwaka inatolewa faida tu.
f. Mwisho wa mzunguko mwanachama atapewa gawio asilimia hamsini (50%) na asilimia hamsini (50%) zinabakia katika mfuko ila anaweza kuzibakiza zote ili akuze hisa zake kwa maendeleo yake na kuchukua faida tu.
g. Mwanachama mwenye mkopo hatopewa gawio la hisa asilimia hamsini (50%) ila atapata faida tu.
h. Malipo yoyote yatakayolipwa kutoka katika mfuko wa hisa yatalipwa kwa hundi.
i. Kuongeza Hisa Anzia na kuziba nafasi za nyuma mwisho ni siku tisini toka mzunguko uanze.
j. Hisa za mwanachama zinaweza kukatwa kufidia madeni yaliopo anayodaiwa .

	12.12 MIRADI YA KIKUNDI.
	1.Kikundi kina miradi midogo midogo kama:
		a.Kukodisha viti
		b.Kukodisha meza
		c.Biashara ya kuuza sabuni ya rejareja na jumla kwa wanachama.
		…/11

		d.Na zingine ambazo zipo katika mpango.

		2.Masharti ya biashara ya kikundi:
a) Tunakodisha viti na meza kwa mtu yoyote ila anatakiwa kulipa fedha 
	taslimu na endapo akavunja kiti au kupoteza atanunua kiti kipya.
b) Tunatoa ofa ya viti kumi na tano (15) bure kwa mwanachama ambaye ataitaji viti,ila akichukua viti zaidi ya idadi hiyo vingine atalipia pia endapo atapoteza /kuvunja kiti atanunua kiti kipya.
c) Ila shughuli iwe ina muhusu mwanachama mwenyewe tu.

SEHEMU YA kumi na tatu
13.0	HITIMISHO
	Sisi wana kikundi cha kijamii cha huduma ndogo ndogo za kifedha Msimamo B tukiwa na akili timamu bila ya kurazimishwa  tumeamua kuungana kwa pamoja ili kukwamuana kiuchumi kwa kuanzisha kikundi hiki.

                                           *****MWISHO*****


              ORODHA YA WANACHAMA WALIOPITISHA KATIBA HII
	Na.
	Jina la Mwanachama
	Wadhifa
	Saini yake

	1. 
	SAUDA J. RAJABU
	Mwenyekiti
	

	2. 
	EKILIA D. MLEHELE
	Katibu Mkuu
	

	3. 
	SUBI BOAZ
	Mjumbe
	

	4. 
	MELANIA JOHN
	Mjumbe
	

	5. 
	HADIJA IDD
	Katibu Msaidizi
	

	6. 
	JUMANNE S. SIMBA
	Mweka Hazina
	

	7. 
	JULIANA P. MKUDE
	Mjumbe wa Kamati
	

	8. 
	MARIAM MSISI
	Mjumbe wa Kamati
	

	9. 
	SAID S. SIMBA
	Mjumbe wa Kamati
	

	10. 
	MARY MAKURUNI
	Mjumbe
	

	11. 
	LIZY SHOO
	Mjumbe
	

	12. 
	AMOSI MISIGALO
	Mjumbe
	

	13. 
	ROSYMARY MBISO
	Mjumbe
	

	14. 
	ADILIANA LAURENT
	Mjumbe
	

	15. 
	MATHIAS KIGANJA
	Mjumbe wa Kamati
	

	16. 
	ELIZA SHUKURU
	Mjumbe
	

	17. 
	PATRICIA SARAMBILI
	Mjumbe
	

	18. 
	VICTORIS JOSEPH
	Mjumbe
	

	19. 
	REHEMA JUMA
	Mjumbe
	

	20. 
	SUZANA WILSON
	Mjumbe
	

	21. 
	ZIADA KASIMU
	Mjumbe 
	

	22. 
	MESHACK MNYAMBWA
	Mjumbe
	

	23. 
	YUSTA MANASE
	Mjumbe 
	

	24. 
	MAGRETH JOSEPHAT
	Mjumbe wa Kamati
	

	25. 
	HERIETH NAFTARI
	Mjumbe
	

	26. 
	STELLA MTAMBI
	Mjumbe
	

	27. 
	JANE SHOO
	Mjumbe
	

	28. 
	ISIHAKA MWACHARY
	Mjumbe
	

	29. 
	AMINA MATANGALU
	Mjumbe
	

	30. 
	BETHA NYABANGE
	Mjumbe
	

	31. 
	ESTER CHAULA
	Mjumbe
	

	32. 
	SABINA NYAURINGO
	Mjumbe
	

	33. 
	JOSEPHINE MGANGA
	Mjumbe
	

	34. 
	ADELINA FAUSTINE
	Mjumbe
	

	35. 
	HERBETH FULGENCE
	Mjumbe
	

	36. 
	BENADETHA WILLIAM
	Mjumbe
	

	37. 
	ALISTIDA JOHN
	Mjumbe
	

	38.
	MELKIOL  MNG’ANYA
	Mjumbe
	

	39.
	MODESTA MGINA
	Mjumbe
	

	40.
	MARTHA MAWANJA 
	Mwenyekiti Msaidizi
	

	41.
	RICKY FIDELIS
	Mjumbe
	

	42.
	TUMAINI MWANDIKE
	Mjumbe
	

	43.
	NATHALIA PHILI
	Mjumbe
	

	44.
	ANASTAZIA JOSEPH
	Mjumbe
	

	45.
	MICHAEL NTONTO
	Mjumbe
	

	46.
	JOYCE KIMOLO
	Mjumbe
	

	47.
	ZAINABU MWANZI
	Mjumbe
	

	48.
	MARYGORETH MASSAWE
	Mjumbe
	

	49.
	HAPPY MUSHI
	Mjumbe
	

	50.
	ANETH KASHURIZA
	Mjumbe
	

	51.
	VELDA MSANGI
	Mjumbe
	

	52.
	AKWILINE SUPER
	Mjumbe
	

	53.
	EDDA MGINA
	Mjumbe
	

	54.
	WILMET CHIDUO
	Mjumbe
	

	55.
	ALEX NYAGAWA
	Mjumbe
	

	56.
	ALLEN SEBASTIANI
	Mjumbe
	

	57.
	PRISCA KAHUMBYA
	Mjumbe
	

	58.
	ALUDO DAMSON
	Mjumbe
	

	59.
	REHEMA SELEMANI
	Mjumbe
	

	60.
	HADIJA NGWIJO
	Mjumbe

	MARTHA     MAWANJA 
	M/Msaidizi

	EKILIA    D. MLEHELE
	Katibu

	Mweka Hazina

	6. 

	7. 
	MARIAM     MSISI

	8. 
	SAID     S. SIMBA
	Mjumbe wa Kamati

	9. 
	MATHIAS  KIGANJA

	10. 

	MUHTASARI WA KIKAO  KIKUNDI CHA KIJAMII CHA 
HUDUMA NDOGO NDOGO CHA KIFEDHA MSIMAMO B  
TAREHE 25/04/2021

Waliohudhulia:
1.Wote

Wasiohudhulia:
1.Hakuna

Ajenda:
1.Kufungua mkutano.
2.Kujadili mabadiliko ya mfumo mpya wa vikundi na marekebisho ya katiba.
3.Mengineyo.
4.Tarehe ya mkutano mwingine.
5.Kufunga mkutano.

Ajenda 1.Kufungua mkutano:
	Mwenyekiti alifungua kikao mnamo saa 4:00 asubuhi siku ya jumamosi kwa kuwasalimia wajumbe na kuwakalibisha kwa kutoa hoja na maoni mbalimbali.

Ajenda 2.Mabadiliko ya Usajili mpya wa vikundi vya kijamii na katiba:
	Mwenyekiti alisema kuwa kuna haja ya kikundi kufuata maelekezo mapya yaliotolewa na serikali kuhusu usajili upya wa vikundi ili kuweza kuendelea na shughili hizi ni lazima tutimize masharti hayo,kwa pamoja wanachama walikubali kwa kuwa uwepo wa kikundi hiki ni ukuwaji wa uchumi kwao kwa mantiki hiyo hoja hiyo ikapita bila ya kupingwa kwa sauti moja.
                  Mwenyekiti kwa kuongezea tena akasema kulingana na katiba tulionayo haikidhi vigezo vya utaratibu huu mpya tuna budi ya kufanya marekebisho ili iendane na maelekezo yaliotolewa,kwa pamoja wanachama wakasema kwa kuwa wanachama wote tupo hapa basi isomwe hiyo iliyopo ili tuifanyie marekebisho tuendane na wakati uliopo kwa pamoja ikasomwa na kurekebishwa mwishowe ikapitishwa kwa nguvu moja.
	 
Ajenda 3.Mengineyo:
	Hakuna.
Ajenda 4.Tarehe ya mkutano mwingine:
	Mwenyekiti alisema wajumbe wapendekeze tarehe ya kikao kingine wanachama walisema iwe tarehe 25 /07/2021 mahali ni hapa hapa ofisini kwetu.
Ajenda 5.Kufunga mkutano:
	Mwenyekiti alifunga kikao mnamo saa 12:00 jioni  kwa kuwatakia safari njema wajumbe na kuwapongeza kwa mahudhulio mazuri.

…………………………                                           ……………………………
    Sauda Juma Rajabu	                   Hadija Idd
          Mwenyekiti 	                                                                     Katibu 

